
ID-DIRETTUR TAR-REGISTRU PUBBLIKU
VS

Ermelina SILOS MENDOZA u Alfred Reginald Lewis

[I-Qorti:

Din hija decizjoni fuq talba maghmula mill-imharrkin
b’rikors taghhom tas-26 ta’ Ottubru, 2009' biex jithallew
inehhu I-kontumacja taghhom wara li nagsu li jressqu
Twegiba Mahlufa fiz-zmien i trid il-ligi wara li kienet saret
in-notifika tal-atti tal-kawza skond I-artikolu 187 tal-
Kapitolu 12 tal-Ligijiet ta’ Malta;

! Pagg. 70 — 1 tal-process

Semghet ix-xhieda moghtija mill-imharrkin waqt is-smigh
tal-10 ta’ Novembru, 2009%;

Rat u gieset il-provi dokumentali mressga mill-imharrkin;

Semghet it-trattazzjoni tal-avukati tal-partijiet dwar |-
imsemmi episodju;

Rat id-degriet taghha tad-19 ta’ Novembru, 2009, li bih
halliet il-kawza ghal-lum ghad-decizjoni dwar il-
kontumacja tal-imharrkin;

kkunsidrat:

i kif jidher mill-atti tal-kawza, kopja tar-Rikors Mahluf giet
notifikata lill-imharrkin fl-24 ta’ April, 2008, bil-pro¢edura
tal-affissjoni u I-pubblikazzjoni wara li ma kien hemm |-
ebda rizultat permezz ta’ notifika bil-mod normali permezz
tal-purtier u langas wara [-hinijiet legali. L-affissjoni
sehhet fI-20 ta’ Dicembru, 20073 billi l-atti tal-kawza
twahhlu mal-bieb tal-post imsemmi fir-Rikors Mahluf.
Minbarra dan, minhabba li n-notifika saret ghall-finijiet tal-
artikolu 187(3) tal-Kap 12, thalliet kopja tar-Rikors Mahluf
ukoll mal-Ghassa tal-Pulizija ta’ Tas-Sliema, u mal-Kunsill
Lokali tal-istess lokal. Saret ukoll il-pubblikazzjoni fgurnal
lokali fl-ilsien Ingliz*, u kif ukoll fil-Gazzetta tal-Gvern®. L-
attur kellu jirrikorri ghal din il-pro¢edura minhabba li kull
tentativ iehor li ghamel gabel biex jinnotifika lill-imharrkin
ma halliex frott;

llli l-imharrkin ma ressqu l-ebda Twegiba u langas qatt
dehru ghas-smigh tal-kawza kull meta nghajtet. 1l-gbir tal-
provi sar u |-kawza kienet sahansitra waslet ghall-ghoti
tas-sentenza;

llli fis-26 ta’ Ottubru, 2009, tressqet it-talba taghhom
b’rikors biex il-Qorti tiegaf milli tghaddi ghal-ghoti tas-

% Pagg. 79 sa 92 tal-process

% Pag. 16 tal-process

* Dok “VMZ”, f'pag. 22 tal-process
® Pag. 17 tal-process

sentenza u biex |-imharrkin jithallew jikkontestaw il-kawza.
L-ilment taghhom hu li ma kienx minnu li twahhlet kopja
tal-att mal-post taghhom, u li saru jafu bil-kawza biss bla
hsieb meta uffi¢jal pubbliku kien gharrafhom bil-kawza
meta baghat ghalihom dwar ir-regolarizzar tal-gaghda tal-
imharrka fMalta®;

[lli, mis-sottomissjonijiet mismugha minn din il-Qorti fisem
l-imharrkin, ir-raguni ewlenija li ghaliha huma jghidu li jkun
xierag u misthoqq i I-kontumacja taghhom titnehha
tikkonsisti fil-fatt tal-irregolarita’ tan-notifika;

llli dwar in-notifika ta’ persuna fizika b’atti gudizzjarji,
tipprovdi I-ligi fl-artikolu 187 (1) tat-Kapitolu 12 tal-Ligijiet
ta’ Malta. lI-Qorti hawnhekk geghda tifthem li jekk kemme-il
darba wiehed jitkellem dwar jekk in-notifika hijiex valida,
allura ma jibqax izjed il-kaz li wiehed jitkellem ukoll dwar
il-jedd li jnehni I-kontumacja, ghaliex notifika invalida, jew
nuggas ta’ notifika skond il-ligi, ma taghti qatt bidu ghaz-
zmien li jimxi kontra l|-persuna i, fil-fatt, ma tkun giet
notifikata gatt. Wiehed ma jistax jaga’ kontumaci jekk
mhux wara i jkun gie validament notifikat bir-Rikors
Mahluf. Ghalhekk, huwa biss fkaz li jirrizulta li hemm
notifika valida li wiehed jghaddi biex jgharbel jekk il-
kontumacja li ssehh tkunx wahda gustifikabbli jew inkella
wahda ta’ htija. Min-naha |-ohra, notifika li tkun saret
sewwa ma ftfissirx li l-imharrek ma jibgaghlux mod kif
jiggustifika |-kontumacja tieghu”’;

I, I-artikolu 187 (1) jfisser kif, lil min u fejn ghandha ssir
in-notifika biex titgies li hija wahda valida u kif ghandha
tkun. Dwar il-persuni li ghandhom jista’ jithalla I-att
gudizzjarju, il-ligi ssemmi lil membru tal-familja tal-persuna
li lilha jkun indirizzat l-att, jew membru tad-dar fejn
tghammar dik il-persuna, jew xi hadd fis-servizz ta’ dik il--
persuna, jew inkella fidejn prokuratur jew persuna
awtorizzata biex fisem dik il-persuna tilga’ I-att. F’kull kaz
bhal dan, il-persuni li I-ligi tqis li jistghu jilgghu n-notifika

6 Xhieda tal-imharrek, fpag. 80 tal-process
" App. Civ. 12.12.1975 fil-kawza fl-ismijiet Paul Grixti vs Direttur tax-Xoghlijiet Pubbli¢i (mhix
pubblikata)

jridu jkunu ’l fug minn erbatax-il sena u mentalment kapaci
jkunu xiehda ta’ I-istess notifika;

i filwaqt li, fil-kaz ta’ notifika ta’ korp li jkollu personalita’
guridika |-persuna awtorizzata biex tirrappresentaha trid
tkun hekk awtorizzata bil-miktub [art. 181A (2)], mhux I-
istess jidher li hu |-kaz dwar persuna li hija |-prokuratur
jew il-persuna awtorizzata biex tirrappresenta persuna
fisika, ghall-finijiet ta’ notifika valida;

llli dwar il-post fejn tista’ ssir in-notifika, il-ligi ssemmi tliet
imkien: il-post fejn toqghod il-persuna |li ghandha tigi
notifikata, jew il-post fejn tahdem jew il-post moghti
minnha bhala I-indirizz postali taghha;

[lli mill-provi mressqa waqt is-smigh tal-kaz dwar dan I-
episodju u kif ukoll minn dak li jirrizulta mill-atti tal-kawza,
johorgu dawn il-fatti: (a) in-notifika tal-att tar-Rikors Mahluf
u tal-Avviz tas-Smigh saret mal-bieb tal-post imsemmi fl-
atti bhala |-post fejn kellha ssir in-notifika, jigifieri fil-fond;
(b) in-notifika saret bil-mezz tal-affissjoni u |-
pubblikazzjoni; u (¢) li I-indirizz indikat fl-atti tal-kawza
huwa tassew l-indirizz fejn I-imharrkin jghixu regolarment
u sa minn zmien ilu;

i minn kif jidher mis-sottomissjonijiet maghmula mill-
imharrkin fir-rikors taghhom, ma hux kontestat li I-post fejn
kellha ssir in-notifika ma kienx wiehed xieraq jew kif
tistabilixxi I-ligi. Fil-fatt, huma jistqarru li dak I-indirizz huwa
I-post fejn jghixu. ll-qofol tal-kaz taghhom ipogguh fuq jekk
kienx minnu tassew li kopja tal-atti thalliet imwahhla mal-
bieb tal-imsemmi post. Huma jghidu li din ma setghetx
thalliet mal-bieb ghaliex kieku sabuha kienu zgur jiehdu I-
passi biex ma jhallux il-kawza ghaddejja ghal rihha. l|zda
r-riferta mal-atti tghid li thalliet mal-bieb tal-post. Minbarra
dan, riferti ohrajn jghidu li, minbarra li thallew kopji mal-
bieb ta’ dar I-imharrkin, thallew kopji wkoll fzewg postijiet
pubbli¢i (I-Ghassa tal-Pulizija u I-Uffi¢¢i tal-Kunsill Lokali)
fl-inhawi tal-pajjiz fejn tinsab id-dar tal-imharrkin. Saret
ukoll il-pubblikazzjoni mehtiega — pubblikazzjoni i |-
imharrkin ma jistghux jichad bl-ebda mod — kemm fil-
Gazzetta tal-Gvern u kif ukoll fgurnal lokali;

[lli I-Qorti gieset sewwa s-sottomissjonijiet maghmula mill-
avukati tal-partijiet, u ssib li n-notifika tal-atti saret sewwa
u kif titlob il-ligi. Din il-Qorti, spec¢jalment fmaterja teknika
bhalma hija |-kwestjoni tas-siwi ta’ notifika, jkollha ssegwi
fedelment dak li tghid il-ligi tal-procedura. F’dan il-kaz,
ghalhekk, ladarba I-imharrkin nagsu li jressqu it-Twegiba
Mahlufa taghhom fiz-zmien Ii trid il-ligi, johrog li huma
waqghu kontumaci;

lIli ghalkemm I-imharrkin ressqu bosta argumenti dwar
x'seta’ sar u ma sarx dwar in-notifika, dawk jaqghu kollha
filkkamp tal-kongettura, li m’hijiex tajba bizzejjed biex
twaqqa’ |-fatt mahluq bir-riferti li jinsabu fil-pro¢ess. Ma
ntweriex ghaliex |-imharrkin ma ressqux lill-uffi¢jal tal-Qorti
li wettaq in-notifika biex jaghti x-xhied krucjali tieghu f'dan
ir-rigward;

llli I-imharrkin ma gabu |-ebda raguni ohra biex twassal lil
din il-Qorti tqis ghaliex ghandha tqis il-kontumacja
taghhom bhala wahda Justifikabbli. Wiehed irid iqis li jekk
ma tinghatax raguni tajba, il-kontumacja ma tistax ma
titgiesx bhala kolpuza®: hija gustifikata I-kontumacja meta
tkun determinata minn impediment legittimu;

llli fil-kaz tal-lum, I-imharrkin ma ressqu I-ebda argument
jew sottomissjoni dwar ir-raguni ghaliex ma ikkontestawx
it-talba attrici fiz-zmien moghti lilhom. Baqghu jistriehu fuq
l-argument li ma kienx minnu li saret I-affissjoni mal-bieb
tad-dar taghhom. Din i¢c-cahda m’hijiex ta’ min jogghod
fugha. Hemm htija meta persuna tonqos li taghmel
arrangamenti xierga dwar in-notifika lilha ta’ atti mill-gorti,
jew |li taghmel arrangamenti u mbaghad tonqgos i
tharishom®.  Minn dak kollu li I-imharrkin kellhom
x’jghidulha, I-Qorti ma nghatat |-ebda raguni tajba biex
issib li I-kontumacja taghhom hija gustifikabbli;

Ghal dawn ir-ragunijiet, din il-Qorti geghda taqta’ u
tiddeciedi billi:

8 P.A. 29.11.1958 fil-kawza fl-ismijiet Cilia vs Farrugia (Kollez. Vol: XLI1.i.811)
° App. Kumm. 7.3.1994 fil-kawza fl-ismijiet Delceppo vs Bondin et noe (Kollez. Vol: LXXVIILii.28)

tichad ir-rikors tal-imharrkin Ermelinda Silos Mendoza u
Alfred Reginald Lewis, u tiddikjarahom kontumaci, ghall-
finijiet u effetti kollha tal-ligi;

tawtorizza lill-istess imharrkin, ghall-finijiet tal-artikolu
158(10) tal-Kapitolu 12 tal-Ligijiet ta’ Malta, sabiex, fi
zmien tletin (30) jum mil-lum, iressqu s-sottomissjonijiet li
jidhrilhom |i huma jridu jaghmlu permezz ta’ Nota,
b’notifika taghha lill-attur, u thalli I-kawza ghall-
kontinwazzjoni ghas-smigh ta’ nhar il-Hamis, 21 ta’
Jannar, 2010, u tissejjah fid-9.30 ta’ filghodu.

Mogqrija

